
				এই পাতাটির মুদ্রণ সংশোধন করা প্রয়োজন। 
ン ○グ মোছলেম জগতের ইতিহাস ।
র্তাহার আদেশ কোরআন ও শরিয়তের বিরুদ্ধ ন হইলে সৰ্ব্বথা পালমীয়। পারশ্যের পরিমাণ ফল ৬০০,০০০ বর্গ মাইল । ইহার কিয়দংশ মরুময়। অধিবাসী সংখ্যা ১ কোটা। প্রতি বর্গ মাইলে মাত্র ১৫ জন অধিবাসীর বাস । ইহাদের অধিকাংশই আরব, তুর্ক বা কোর্দ। এতদ্ভিন্ন যাযাবর শ্রেণীও বিদ্যমান আছে। প্রধান নগরগুলি এই –তেহরাণ, তাব্রিজ, ইস্পাহান, মেশেদ, কারমান, এজদ, শিরাজ, হামাদান, কায়মান শাহ। ঐতিহাসিক বিপর্যায়ের সঙ্গে সঙ্গে পারশ্যের সীমা কোথাও সঙ্কুচিত ও কোথাও বৰ্দ্ধিত হইয়াছে। প্রাচীন ইরাণ দক্ষিণে পরিশ্য উপসাগর, উত্তরে কাম্পিয়ান সাগর, পূৰ্ব্বে সিন্ধুনদ ও পশ্চিমে তাইগ্রীস নদীর মধ্যবৰ্ত্তী তটভূমি পৰ্য্যন্ত বিস্তৃত ছিল।
এই প্রাচীন সীমা হইতে আফগানিস্তান ও বেলুচিস্তান বিচ্ছিন্ন হইয়াছে। অবশিষ্ট ভূভাগ বর্তমান পারশ্য নামে অভিহিত। ইহা দেখিতে একটি ত্রিভূজের ন্যায়। বর্তমান নগরগুলি অৰ্দ্ধবিধ্বস্ত । গ্রামগুলি পরিত্যক্ত প্রান্তরবৎ। সম্ভবতঃ পুরাকালের যুদ্ধ বিগ্রহে অধিবাসিগণ অত্যধিক নিৰ্য্যাতিত হইয়াছিল। যে দেশের ছাইরাছ, দরায়ুছ প্রভৃতি প্রবল পরাক্রান্ত সম্রাটগণের নামে সমগ্র পৃথিবী একদা কম্পিত হইত, যাহার ছফি, খছরু ও ছেলৰ্জুক নৃপতিগণের সম্বন্ধে নীতিপূর্ণ উপাখ্যান বিরচিত হইত, যে দেশে চেঙ্গিজ কান ও তৈমুরলঙ্গের সমরভেরী দিগ দিগন্ত নিনাদিত করিত, যে দেশ শিক্ষা ও সভ্যতার গৌরবে সমুন্নত ছিল, বৰ্ত্তমান পারশ্য
তাহার ছায়াবশেষ মাত্র । (i.
পাৱশষ্ঠ্য ভাষা। পারশ্য ভাষা একটী অতি আদিম ভাষা । ইহা সাধারণতঃ নিম্নলিখিত ভাগে বিভক্ত –
( ১ ) আদিম পার্শি বা আকিমিনিজদিগের তাম্রলিপি (খৃঃ ঃ ৫৫০-৩৩০ অব্দ ) • |

